
Årsmelding for Vestland Venstre 2020 
 
 
Årsmøtet er Vestland Venstre sitt høgaste organ, og denne årsmeldinga er, også i år, eit forsøk på 
å få formidla kva fylkesstyret og fylkeslaget har hatt føre seg i året som har gått. Styringsdokument 
for fylkesstyret har vore handlingsplanen som vart vedteken på Voss på fylkesårsmøtet i februar 
2020. På det tidspunktet såg ikkje Vestland Venstre føre seg at 2020 skulle bli så prega av Covid 
19 som det har vorte, så vi har måtte tenke nytt om ein del av vår aktivitet, når vi skulle arbeide ut 
frå handlingsplanen.  
 
INNHALD 
 

FYLKESÅRSMØTET 
FYLKESSTYRET 
NEMNDER OG UTVAL 
LOKALLAGS-/MEDLEMSSTATUS 
ANDRE SAMARBEIDSORGAN 
REPRESENTASJON I REGJERING OG STORTING 
REPRESENTASJON I STYRE OG UTVAL I VENSTRE SIN HOVUDORGANISASJON 
LANDSMØTET 
SEKRETARIAT  
MØTE/KONFERANSAR 
FRÅSEGNER  
VESTLAND VENSTRE SIN MILJØPRIS 
SLIK HAR STYRET JOBBA GJENNOM ÅRET 
ETTERORD FRÅ LEIAREN 

 
 
 
1. FYLKESÅRSMØTET 
 
01.01.2020 vart Sogn og Fjordane Venstre og Hordaland Venstre slått saman til Vestland Venstre. 
Helga 8.-9. februar gjennomførte vi det første årsmøtet for det nye fylkeslaget. Interimsstyret 
hadde førebudd møtet og stod for gjennomføringa. 
 
Totalt møtte det  114 utsendingar frå lokallaga, fylkesstyret, Unge Venstre og Venstrekvinnelaget 
denne helga, 68 frå Hordaland og 46 frå Sogn og Fjordane. I tillegg møtte 15 observatørar 
inkludert stortingsrepresentant Terje Breivik, klima og miljøminister Sveinung Rotevatn, 
sekretariatsleiar for Venstre si stortingsgruppe Torild Skogsholm, fylkessekretærane Linda Ness 
Rotihaug og Gro Gjelsvik. 
 
 
Desse sakene var oppe 

● årsmelding, valkamprapport, rekneskap, og budsjett  
● endeleg vedtak om samanslåing til Vestland 
● val av fylkesstyre, revisorar, landsmøteutsendingar og valnemnd 
● gjennomgang og prøvevotering over dissensar i prinsipprogram 
● generell politisk debatt 
● fråsegner 
● organisasjonsdebatt, vedtektsendringar 
● val av redaksjonsnemnd for fylkesårsmøtet 2021 (fråsegner) 
● nominasjonsprosess føre stortingsvalet 2021  
● handlingplan for 2020-21 

2. FYLKESSTYRET 
 
Fylkesstyret har sidan årsmøtet hatt følgjande samansetjing: 
 
Leiar: Åsta Årøen, Bergen 
1. nestleiar: Jan Henrik Nygård, Kinn 
2. nestleiar: Agnes Hoshovde Bernes, Alver    
   
Medlem: Geir Angeltveit, Stord                   
Medlem: Jo Lerheim, Bergen 
Medlem: Elizabeth Toft Erichsen, Øygarden 
Medlem: Åge Avedal, Sunnfjord 
  
Varamedlemmer:                 
1. vara:  Jon Frogner, Stad 
2. vara:  Njaal Neckelmann, Bergen 
3. vara:  Alf Helge Greaker, Bømlo 
4. vara:  Irene Storøy, Bremanger 
  
Alle vart valde for 2 år. 
  
Sideorganisasjonane har fast styreplass og for Vestland Unge Venstre møtte Ole Martini. 
For Hordaland Venstrekvinnelag har Kari Østervold Toft møtt. Liberale studenter har delteke ved 
nokre av styremøta, dei har vore representert av Solveig Hillestad og Erik Justus Grunert 
 
Gro Gjelsvik og Linda Ness Rotihaug har som sekretærar delteke på styremøta. 

Gruppeleiar i fylkestinget, anten Gunhild Berge Stang, Alfred Bjørlo eller Geir Kjell Andersland, har 
vore kalla inn til styremøta og delteke stort sett. Geir Kjell vart gruppeleiar etter at Gunhild vart 
tilsett som statssekretær for Kultur- og likestillingsministeren i mai 2020. 

Fylkesstyret har i 2020 hatt 10 ordinære styremøte og handsama 92 saker.  

Septembermøtet var saman med fylkestingsgruppa. 

Styret har eit arbeidsutval (AU) samansett av leiar og nestleiarar og fylkessekretærane. 
Arbeidsutvalet har hatt 14 møte i 2020. AU har arbeidd mellom styremøta med saksførebuing, 
oppfølging av styresaker, samt planlegging av samlingar og andre møte. 

Alle AU-møte og alle styremøte er dokumenterte ved eigne referat, som er sendt ut til heile styret 
kort tid etter. 
 
 
 
3. NEMNDER OG UTVAL 
  
Nominasjonsnemnda for stortingsvalet Sogn og Fjordane valkrins: 
Atle Hamar, leiar, Klaus Iversen, Gunnar Osland, Kariann Myklebust Fagerli, Jon Ove Lomheim, 
Astrid Hoffart, Vigdis Tonning, Agnes Hoshovde Bernes og Knut Camillo Thorsnes 
 
Nominasjonsnemnda for stortingsvalet Hordaland valkrins: 
Synnøve Handeland, leiar, Bjørn Tore Sund, Alf Helge Greaker, Tallak Liavåg Rundholt, Elin Seim, 
Elizabeth Toft Erichsen, Emina Koch, Miriam Louise Seim, Trude Sletteland og Njaal Neckelmann  

Valkamputval 
Ingrid Nergaard Fjeldstad, Atle Hamar, Kari Østervold Toft og Ole Martini vart utpeika til eit 
førebuande valkamputva i oktober. Ingrid er leiar av utvalet.  
 
Valnemnd 2020:  
Leiar Judith Kapstad, Kariann Myklebust Fagerli, Arild Raftevoll, Kjersti I Vevatne, Petter S 
Ulriksen, Ole Martini og Siw Bergesen. Varamedlemmer: Grete Line Simonsen, Anne-Beth 
Njærheim, Gunn Merete Paulsen og Vigdis Tonning. 

Internrevisorar 
Vigdis Tonning og Synnøve Handeland er revisorar. 
  
 
4. LOKALLAGS-/MEDLEMSSTATUS 
 
Vestland Venstre har 28 fungerande lokallag pr 31.12.2020. Det er Venstremedlemmer i 8 
kommunar utover dette. Totalt er det 925 registrerte medlemmer. Talet på betalande medlemmer 
ved utgangen av året var 803, 122 medlemmer betalte ikkje kontingenten i 2020.  
Betalingsprosenten var på nær 87% i 2020.  
 
Medlemsmassen viser ein andel på 39% kvinner og 61% menn pr. 31.12.2020. 
 
Utviklinga i talet på betalande medlemmer dei siste åra i hhv Sogn og Fjordane og Hordaland:  
 
2018: 603+323 = 926 (Hordaland + Sogn og Fjordane) 
2019:  534+319 = 853 (Hordaland + Sogn og Fjordane)    
2020: 803 Vestland  
 
Det er i løpet av året lagt ned ein strålande innsats frå mange av våre medlemmer og lokallag 
med både å verve nye medlemmer og å sikre at eksisterande medlemmer betalte 
kontingenten. Vervekonkurranse vart utlyst og dette hadde god effekt på slutten av året. Tusen 
takk til alle som har bidrege! 
 
Første året som eit samla Vestland Venstre fekk vi til saman 85 nye medlemmer. I første halvår 
melde 27 seg aktivt inn, medan 58 melde seg inn i andre halvår,- klart fleire innmeldingar i andre 
halvår altså og desember var den beste månaden (sjå tabell under). 
 
Trass i ein god del innmeldingar vart det i 2020 ein netto nedgang i talet på betalande medlemmer. 
Dette skuldast ikkje berre aktive utmeldingar. Inntrykket er at det er færre aktive utmeldingar i år i 
2020 enn i 2019. Utover aktive utmeldingar, er også systematikken at Venstre sentralt ryddar i 
medlemsregisteret kvart år i januar og då vert blant anna dei som ikkje hadde betalt kontingent dei 
siste to åra tekne vekk frå listene. I løpet av et år vil det også vere nokon som flyttar til eit anna 
fylke og nokon som dør. Eit lokallag som tidlegare låg i Sogn og Fjordane fylke (Hornindal Venstre) 
kom i tillegg over i nytt fylke som følge av regionreforma.  
 
 
Oversikt over innmeldingar i 2020:  
 

Månad Innmeldingar Lokallag/kommunar 

Januar 14 Bergen, Askøy, Bømlo, Fjaler og Kinn 

Februar 3 Stad og Bergen 

Mars 5 Askvoll, Øygarden, Bergen 

April 2 Bergen 

Mai 1 Bergen 

Juni 2 Bergen 

Juli 1 Bergen 

August 10 Bergen, Alver, 

September 15 Bergen, Øygarden, Stryn, Bjørnafjorden 

Oktober 4 Bømlo, Bergen 

November 2 Stad, Bergen 

Desember 26 Voss, Ulvik, Askøy, Bergen 

  85   

 
 
 
5. ANDRE SAMARBEIDSORGAN 
 
Vestland Unge Venstre   sjå eiga årsmelding  
Fylkestingsgruppa i Vestland    sjå eiga årsmelding 
Vestland Venstrekvinnelag   sjå eiga årsmelding 
Liberale studenter    sjå eiga årsmelding 
 
 
6. REPRESENTASJON I REGJERING OG STORTING 

 
Terje Breivik var Venstre sin representant frå Hordaland på Stortinget og er parlamentarisk leiar. 
Idun Bortne har vore vara for han.Terje sit i Kontroll- og konstitusjonskomiteen (Arbeid og sosial) 
Sveinung Rotevatn er Klima- og miljøminister. Mathias Fischer statssekretær i Klima- og 
miljødepartementet. Gunhild Berge Stang er statssekretær i Kulturdepartementet. 
 
 
7. REPRESENTASJON I STYRE OG UTVAL I VENSTRE SIN  
 HOVUDORGANISASJON 
 
Sentralstyret: Terje Brevik (2. nestleiar), etter landsmøtet i september:  Sveinung Rotevatn 
(nestleiar), medlem Gunhild Berge Stang og vara Erlend Horn.  
 
Landsstyret: Åsta Årøen, Jan Henrik Nygård og gruppeleiar Gunhild Berge Stang /Alfred Bjørlo 
/Geir Kjell Andersland. Agnes Hoshovde Bernes har også stilt i Landsstyret ved fleire høve. Alfred 

Bjørlo og Erlend Horn er direktevalde Landsstyremedlemmer, Ane Breivik er representant for Unge 
Venstre og Astrid Hårstad for Norges Venstrekvinnelag.  
 
Prinsipprogramkomiteen: medlemmer Alfred Bjørlo og Sveinung Rotevatn 
 
Programkomiteen for stortingsvalprogrammet 2021: Sveinung Rotevatn, leiar, Atle Hamar, 
nestleiar og medlemmer Erlend Horn og Astrid Knutsen Hårstad (Venstrekvinnelaget). 
 
Venstres valkomite: medlemmer Anne Mette Hjelle og Astrid Knutsen Hårstad 
(Venstrekvinnelaget) 
 
Distriktspolitisk utval: Atle Hamar, leiar og Elin Seim (medlem) fram til desember 2020 då det 
vart valt nye medlemmer til utvalet og Alfred Bjørlo vart ny leiar.   
 
Internasjonalt utval: Alf Helge Greaker, medlem 
 
Venstres gruppe for marin sektor: Kari Østervold Toft 
 
Venstres Studieforbund: Styreleiar Håkon Frode Særsten 
 
Venstre sin representant i hovudstyret i KS: Først Gunhild Berge Stang, seinare overtok Elin 
Seim når Gunhild vart statssekretær 
 
Representasjon i kommunestyre og fylkesting:  
Venstre har 53 representantar i kommunestyra i 23 Vestland kommunar. Venstre har ordførar i 
Stad, varaordførar i Askvoll og Stryn. 
 
I fylkestinget har vi to representantar. (sjå eigen årsmelding)  
  
 
8. LANDSMØTET 
 
Landsmøtet vart halde på Thon Hotel Oslo Airport 26.-27. september. Følgjande delegatar 
møtte: 
 
Åsta Årøen 
August Simonsen 
Agnes Hoshovde Bernes 
Alfred Bjørlo 
Ane Breivik 
Kristin Golf 
Atle Hamar 
Peder Lofnes Hauge 
Solveig Hillestad 
Njaal Neckelmann 
Ole Martini 
Tallak Rundholt 
Jacob Nødseth 
Jan Henrik Nygård 
Dina Bovim 
Bjørn Tore Sund 
Kari Østervold Toft 
Eivind Tokheim 
Torstein Tvinnereim 

9. SEKRETARIAT  
 
Gro Gjelsvik har vore sekretær i 60 % stilling dette året og Linda Ness Rotihaug har vore tilsett i 
40% stilling. I januar arbeidde Gro 100% for å førebu fylkesårsmøtet. Linda og Gro har vore 
sekretær for fylkesstyret, arbeidsutvalet, interimsstyret, nominasjonsnemdene og rettleiar for 
valnemnda, Gro har i 2020 vore den som har ført rekneskap for Vestland Venstre og 
fylkestingsgruppa. Bystyregruppa i Bergen betalar Vestland Venstre for at Gro administrerer konti 
og fører rekneskap for dei også. 
 
Både Linda og Gro sa opp sine stillingar som fylkessekretærar i Vestland Venstre i november 2020 
og sluttar i løpet av dei første månadene i 2021. Dei har begge vore tilsett i Sogn og Fjordane og 
Hordaland sidan 2007/2008. Gro fortset i ei 10 % stilling for å ta hand om økonomien.  
 
 
10. MØTER/KONFERANSAR 
 
Covid-19 førte til nedstenging av landet i mars. Dette førte til at vi måtte avlyse planlagt 
fylkessamling LPN i slutten av april, og det meste av aktivitetane vart då gjennomført digitalt. 
Vestland Venstre har i 2020 arrangert:  
 
Februar: Fylkesårsmøte på Voss 
 
September Delegasjonsmøte føre Landsmøtet (digitalt) 
 
Oktober: Tre temamøte om førsteutkastet for Stortingsvalprogrammet (digitalt) 
 
November Digital fylkessamling 
 
Desember Digitalt medlemsmøte om flyktningesituasjonen på Lesvos 
 
I tillegg regionvise møte i regi av valkamputvalet. 
 
 
11. FRÅSEGNER 
 
Landsstyremøte i mars: Universitetet skal ikkje vere eit instrument for departementet 
Landsstyremøte i april:  Universitetet skal ikkje vere eit instrument for departementet 
    Utviklingshemmede og smittevern (etter innspel frå NFU) 
September:   “Venstre vil ha kraftig satsing på rassikring”. Denne vart sendt til 

Stortingsgruppa, felles initiativ frå Vestland, Møre og Romsdal og 
Rogaland Venstre 
Sirkulærøkonomi - Venstre vil følge 7 prinsipp om sirkulærøkonomi - 
saman med Viken Venstre: Denne vart vedtatt på Landsmøtet i 
september.  
Fråsegn om ME - vart sendt inn til Landsmøtet 
Fråsegn om turistprovisjon - sendt over til Stortingsgruppa etter 
innspel frå næringsliv.  

 
 
12. VESTLAND VENSTRE SIN MILJØPRIS 
 
Vestland Venstre sin første miljøpris vart utdelt under den digitale fylkessamlinga i november. Det 
var Florøbedrifta Evoy som fekk Vestland Venstre sin miljøpris for 2020. Klima- og miljøminister 
Sveinung Rotevatn delte ut prisen til dagleg leiar Leif A.Stavøstrand.  
 
Evoy har tatt ein leiande posisjon i Norge og Europa med utvikling og produksjon av utanbords og 
innanbordsmotorar for fritidsbåtar og arbeidsbåtar innan marine næringar. 

Kombinasjonen grunderkraft, klimakloke løysingar, rett bruk av verkemiddelapparat, 
lokalpatriotisme og gjennomføringskraft har gjeve resultat og vil vere eit godt bidrag til vårt ønskje 
om grønn næringsutvikling og reduksjon av klimagassutslepp. 
 
13. SLIK HAR STYRET JOBBA GJENNOM ÅRET 
 
Fylkesårsmøtet vedtok i februar 2020 ein toårig handlingsplan. Restriksjonar som følge av Covid-
19 har imidlertid gjort at vi har teke i bruk nye arbeidsmetodar og i stor grad nytta digitale verktøy. 
Trass i omstilling og bratt læringskurve, har vi likevel klart å halde nokre hovedfokus i året som har 
gått: 

- oppfølging av lokallag 
- fokus på verving 
- følge opp besøk fra Regjering og Storting 
- følge opp programarbeidet  
- Legge til rette for og følge opp valkamp og nominasjon 

 
Arbeidsfordeling i styret: 

● 1. nestleiar Jan Henrik Nygård - fylkesstyremøter, landsstyremøter, regionfadder, 
programarbeid.. 

● 2. nestleiar Agnes Hoshove Bernes– hovudansvar for programarbeid, regionfadder  
● Geir Angeltveit – oppfølging av besøk frå Regjering, oppdatering sosiale media, 

informasjonsarbeid. 
● Heile styret har følgt opp sine tildelte lokallag.  

 
Reiseaktivitet og medlemspleie 
Oversikt over minister- og statsrådsbesøk i 2020 ligg som vedlegg sist i denne årsmeldinga. 

 
Interngruppa for alle medlemmer av Vestland Venstre på Facebook har jamleg vore nytta til 
spreiing av informasjon. Alle medlemmer som har sendt spørsmål til leiar eller andre 
styremedlemmer har blitt svart, etter beste evne.  
 
For styret har det vore eit mål å få til meir aktivitet knytt til regjeringsbesøk i dei ulike kommunane. 
Geir Angeltveit har motteke alle reisemeldingar frå Regjeringa, og teke kontakt med relevant 
lokallag. 
 
Økonomi  
Allereie før samanslåinga til eitt fylkeslag visste vi at året 2020 ville bli eit krevjande år økonomisk. 
Eit dårleg valresultat ved fylkestingsvalet i 2019 gjer at statsstøtta vert låg kvart år heilt fram til 
neste fylkestingsval. Ein nedgang i talet på betalande medlemmer verker også negativt inn på 
økonomien. Styret har hatt fokus på utgiftssituasjonen og arbeidd med å kutte i kostnadspostane. I 
begge dei gamle fylkeslaga hadde ein hatt tilsett ein fylkessekretær i deltidsstilling i alle år, men før 
samanslåinga i 2020 var det klart at styret måtte jobbe med å få ned lønskostandane betrakteleg 
før valåret 2021. Samstundes måtte omsyn til dei tilsette takast og ein måtte ha med i reknestykket 
at fylkestingsgruppa har bidrege med eit stort tilskot til eit sekretariat. Covid-19-pandemien har gitt 
auka digital aktivitet, dette har gjort at vi har spart pengar på reiser og samlingar.  
 
Fylkeslaget hadde i 2020 eit overskot på 42344 kr, litt meir enn budsjettert. 
 
Sjå elles rekneskapen for 2020. 
 
Informasjon 
Fylkesstyret (og valkamputvalet) har nytta e-post, heimesidene og Facebook til å spreie 
informasjon om politikk og aktivitetar. Eigne nyhendebrev til alle medlemmer har vore sendt ut 14 
gonger i løpet av året. I tillegg har mykje informasjon gått ut til lokallagsleiarar på e-post 
regelmessig. 
 
Media 
Det har gjennom året vore regelmessige henvendingar frå media mot fylkesstyret/fylkesleiar. Mykje 

av merksemda har vore knytt til spørsmål om leiarval i Venstre og nominasjon i Hordaland valkrins.  
 

 
Styret, januar 2021  
 
 
ETTERORD FRÅ LEIAREN 
 
Ein av dei nynorske barnebøkene eg les med glede igjen og igjen, er bøkene om Jakob og Neikob, 
som vandrar saman i godt og gale, og klarar å halde dampen oppe. Saman utfyller dei kvarandre 
og kjem seg gjennom ulike utfordringar.  I boka “Jakob og Neikob og “Alle Andre” har Neikob ei 
personleg krise, og dei dreg på leiting etter (personen) “Alle Andre” som dei til slutt finn på 
planeten Uno. Neikob går inn i ei klonemaskin og blir personen “Alle Andre”, ein figur det finst 
ufattelege mengder av. Jakob prøver å finne Neikob igjen.  
 
“På Uno kryr det av typar som ikkje er annleis. Korleis skal vi finne Neikob? sukkar Jakob. 
Samtidig leitar Neikob også etter seg sjølv.” … Boka avsluttar med desse fine orda: “Da Neikob er 
seg sjølv att, får han gullmedaljen. Du er ein verdsmeister, seier Masekopp (kamerat av dei to). Ja, 
seier Jakob, i å vere Neikob.” 
 
Venstre har over tid hatt dårlege målingar, og ofte blir det spøkt med det store meinigsmangfaldet i 
Venstre. Eg trur dette er noko vi må bli flinkare å formidle, takhøgda og diskusjonsgleda vår som 
ein faktisk positiv eigenskap. Det at vi titt og ofte diskuterar både vilt og intenst, og er villig til å sjå 
på alt frå ulike sider, er noko som er bra, og som trengst, ikkje minst i verda i dag, der ekkokammer 
og forsøk på å kvele debattar, ikkje er så sjeldan. Mange (iallfall utanfor partiet :-)) vil nok smile 
dersom eg seier at verda treng Venstre, men ein annan måte å sei det på er jo at dei verdiane vi 
held høgt, debatt, demokrati,  mangfald og folkestyre er verdiar som er under press mange stader. 
Vi kan godt vere litt meir stolte av det vi står for. 
 
Sjeldan har vel verdshendingar påverka vår daglege partiaktivitet meir enn dette året som har gått. 
2020 vart eit annleis år enn vi såg for oss då vi hadde årsmøtet på Voss i februar. Smittevern har 
trumfa andre hensyn, og slik må det vere. Samtidig har restriksjonane ført til at organisasjonen har 
utvikla seg digitalt. 
 
I første periode i mars tok det litt tid før vi kom i gang med ny arbeidsmetodikk, men etterkvart fekk 
vi det til. Vi har hatt ein del digitale medlemsmøter og den digitale samlinga vi hadde i november 
var faktisk ein suksess, som vi fekk svært gode tilbakemeldingar på. Det er tydeleg i vår 
organisasjon at det er politiske diskusjonar som mobiliserer best, og at det derfor har vore bra for 
oss å kunne bruke tid på å lese og studere programutkasta og kome saman i diskusjonar om kva 
politikk venstre skal ha framover. Det er svært inspirerande at så mange av våre medlemmar har 
delteke i dette.    
 
Det er og ei glede at vi no får fullført Stortingsnominasjonane og at valkamparbeidet kan få ein 
anna intensitet. Eg vil rette ein stor takk til alle som har engasjert seg i både nominasjonsarbeidet 
og valkamparbeidet.  
 
På den andre sida er det trist at våre to trufaste fylkessekretærar Linda Ness Rotihaug og Gro 
Gjelsvik har bestemt seg for å seie opp sine stillingar. Fylkeslaget sin krevjande økonomi har vore 
ein årsaksfaktor i dette.  Svært mange i vår region kjem til å sakne Linda og Gro, og for oss i styret 
blir innsatsen til Linda og Gro eit stort sakn. Heile Vestland Venstre er takksam for innsatsen til 
Linda og Gro.  
 
No må vi rette blikket mot valet som kjem. Vi har mange flotte folk, både på lista og i 
organisasjonen, som er klar til å ta eit tak. Saman skal vi få dette til.  
 
 
Åsta Årøen 

Vedlegg - Oversikt over minister- og statsrådsbesøk i 2020 : 

  

Dato Kven kom på besøk Kven møtte for Venstre Kvar   

04.01.2020 Erna Solberg ope arrangement Øygarden   

13.01.2020 Ola Elvestuen Solveig Hillestad Bergen   

23.01.2020 Anders Werp Ingen tilbakemelding Bergen   

08.02.2020 Trine Skei Grande Fylkesårsmøtet Voss   

09.02.2020 Sveinung Rotevatn Fylkesårsmøtet Voss   

19.02.2020 Henrik Asheim   Sogndal   

19.02.2020 Henrik Asheim Atle Hamar Førde   

03.03.2020 Henrik Asheim For påmeldte/inviterte Bergen   

03.03.2020 Frank Bakke Jensen Medlemsmøte Bergen   

03.03.2020 Kjell Ingolf Ropstad ope møte Bergen   

03.03.2020 Knut Arild Hareide Vestlandskonferansen Bergen   

10.03.2020 Sveinung Rotevatn Gunhild Berge Stang Fjaler   

22.05.2020 Erna Solberg Ingen deltaking Bergen   

29.05.2020 Odd Emil Ingebrigtsen Bjørn Magne Hufthammer? Austevoll   

29.05.2020 Sveinung Rotevatn Geir Angeltveit Stord/Fitjar   

08.06.2020 Abid Raja Julie Andersland, Jo Lerheim Bergen   

13.06.2020 Sveinung Rotevatn Ope medlemsmøte Bergen   

15.06.2020 Linda Hofstad Helleland Ragnar Eimhjellen, Terje Breivik Gloppen   

15.06.2020 Linda Hofstad Helleland Alfred Bjørlo, Terje Breivik Stadt   

15.01.1900 Linda Hofstad Helleland Torstein Tvinnereim, Janne Elin Alsaker Stryn   

16.06.2020 Linda Hofstad Helleland Trude Risnes Sogndal   

23.06.2020 Sveinung Rotevatn Ingen kunne (me fekk svært sein varsel) Alver, Lygra   

23.06.2020 Sveinung Rotevatn Erlend Horn Bergen   

26.06.2020 Knut Arild Hareide Åsta, Alfred, Gro, Geir Digitalt   

26.06.2020 Bent Høie Ingen kunne Sunnfjord   

08.07.2020 Abid Raja  Atle Hamar Førde   

09.07.2020 Abid Raja   Florø, Kinn   

15.07.2020 Abid Raja Alfred Bjørlo Stadt   

16.07.2020 Abid Raja Alfred Bjørlo Stadt   

18.07.2020 Abid Raja Jo Lerheim, Åsta Årøen Bergen   

19.07.2020 Abid Raja Elin Seim, Torstein Gunnarson Voss   

21.07.2020 Knut Arild Hareide Ingen, berre KrF. Fitjar   

04.08.2020 Ida Lindtveit Røse Berre Krf fekk info i tide Bergen   

15.08.2020 Abid Raja Bernhard, Camilla og Håkon F Stord ++ Haugesund (omegn invitert)   

18.08.2020 Guri Melby Jo Einride Lerheim Bergen   

18.08.2020 Guri Melby Sveinung Toft Alver   

18.08.2020 Guri Melby Kort varsel. Men medlemsmøte Bergen   

18.08.2020 Olaug Bollestad Trude Risnes Sogndal   

20.08.2020 Iselin Nybø Jo Lerheim Bergen   

20.08.2020 Erna Solberg Inga lokal deltaking Bergen   

24.08.2020 Iselin Nybø Ope medlemsmøte Sogndal (og Årdal)   

28.08.2020 Frank Bakke Jensen Lukka møte Bergen   

01.09.2020 Abid Raja Gustav Folkestad, medlemsmøte Bjørnafjorden, Bergen 

01.09.2020 Odd Emil Ingebrigtsen Korona-nei Florø og Fanøy 

02.09.2020 Abid Raja Julie, Erlend, Geir Kjell Bergen 

02.09.2020 Odd Emil Ingebrigtsen Korona-nei Bergen 

04.09.2020 Henrik Asheim ?? Bergen 

05.09.2020 Erna Solberg ?? Bergen 

06.09.2020 Erna Solberg Merethe Reksten Hopland Askøy 

18.09.2020 Olaug Bollestad Trude Risnes Sogndal 

24.09.2020 Knut Arild Hareide Ingen som kunne Bergen 

24.09.2020 Knut Arild Hareide Folkemøte Voss 

01.10.2020 Erna Solberg Geir Angeltveit Stord 

02.10.2020 Abid Raja Julie Andersland, Geir Kjell Andersland Bergen 

05.10.2020 Sveinung Rotevatn Medlemsmøte om Stortingsvalprogram Stord/Sunnhordland 

13.10.2020 Iselin Nybø Kristin Golf / Etne Venstre ++ Etne 

13.10.2020 Knut Arild Hareide   Bergen 

20.10.2020 Erna Solberg Trude Risnes Sogndal 

20.10.2020 Erna Solberg   Sunnfjord 

27.10.2020 Henrik Asheim   Bergen 

05.11.2020 Knut Arild Hareide Atle Hamar Førde Sunnfjord 

  

 

 

  

  

  

  

  

  

  

 

  

  

  

  

 
 
 


